
GOUVÈNÈ CUOMO ANONSE $44.2 MILYON POU AMELYORASYON OTOWOUT 

NAN KONTE STEUBEN 
 

Reyabilitasyon Wout ak Pon yo Pral Amelyore Sekirite Chofè ak Ogmante Vwayaj 
 

Pwojè Anfavè Envestisman Leta San rete nan Southern Tier 
 
 
Gouvènè Andrew M. Cuomo te anonse jodi a 44.2 milyon dola pou remete nan bon eta 
Interstate 86 ak 390, de gwo wout nan Konte Steuben. Konstriksyon wout la ranfòse 
kapasite pou komès antre soti nan zòn nan, amelyore ekonomi nan Southern Tier ak 
ranfòse angajman Eta a pran anjeneral nan envesti nan enfrastrikti rejyon an. 
Konstriksyon sou Interstate 86 ak 390 pral kòmanse avèk refè chose wout la, ak ajoute 
nouvo parapè sekirite, e yo espere li dwe fini anvan pwochen sezon otòn lan. 
 
Gouvènè Cuomo te deklare, “Moun ki abite nan Southern Tier depann sou de wout sa 
yo, ki enpòtan anpil tou pou touris ak komès entènasyonal.” “Antretyen ak 
modènizasyon wout ak pon sa yo enpòtan anpil pou devlopman ekonomik ak pou 
ogmante posiblite yo nan Southern Tier, epi nou pa ka tann pou bay sipò nou pou 
kwasans kontinye nan rejyon an pou ane k ap vini yo.” 
 
Envestisman 44.2 milyon dola a gen ladan yon pwojè 24.1 milyon dola sou Interstate 86 
ki pral ranplase avèk yon nouvo sifas ann asfalt yon seksyon longè sis mil an beton ki 
deteryore ant Sòti 46 ak Chemung County Line. Li pral ranplase tou avèk sistèm ak 
baryè modèn sistèm drenaj ak baryè mitan Interstate 86 ki demode yo.  
 
Pwojè 20.1 milyon dola sou Interstate 390 la pral refè chose seksyon an beton longè 
5.7 mil la ant Sòti 2 ak Sòti 3 epi remete nan bon kondisyon de pon nan Sòti Cochton yo 
grasa nouvo plato an beton ak divès lòt kalite amelyorasyon sekirite. 
 
Komisyonè Deptman Transpò Eta New York Matthew J. Driscoll te deklare, 
“Interstates 86 ak 390 se kèk nan wout pi gen plis trafik nan Konte Steuben, epi yo dwe 
kenbe yo nan yon ki pi bon kondisyon. Gouvènè Cuomo konprann byen lyen ki genyen 
ant yon enfrastrikti transpò ki solid ak yon ekonomi k ap pwospere nan kominote yo 
toupatou nan Eta New York.” 
 
Pwojè Interstate 86 – Corning rive Chemung County Line 
 
Pwojè 24.1 milyon dola Interstate 86 la pral ranplase avèk yon nouvo sifas ann asfalt 
yon seksyon chose an beton longè sis mil ki deteryore. Yo pral modènize sistèm drenaj 

la, yo pral konstwi nouvo baryè an beton nan mitan, epi yo pral enstale nouvo ray 
sekirite, pano ak nouvo mak sou chose a. Kat pon nan twonson sa a pral jwenn ti 
reparasyon ak tretman pou prezève plato pon yo tou.  
 
Akòz opinyon piblik la ak opinyon moun ki gen enterè dirèk ladan, mete ansanm ak gwo 
volim trafik vwayajè regilye zòn lan epi touris sezon dete pandan lajounen, pifò travay 
pral fèt lannwit. Gen pòsyon nan otowout la ke y ap fèmen epi yo pral devye trafik la sou 
State Route 352. Sa a ap ofri yon zòn konstriksyon sennesòf pou travayè yo epi 
diminye enpak vwayaj yo anpil. Konpayi konstriksyon pou pwojè a se Dolomite Products 
(DBA A.L. Blades) of Hornell, Steuben County. Travay la sipoze fini nan sezon otòn 
2017.  
 
Interstate 86 se yon gwo wout pou machandiz ak touris e li se yon koridò ekonomik ki 
enpòtan anpil pou Southern Tier. Seksyon sa a, ki soti nan vil Corning pou rive nan 
Chemung County Line, se youn nan kote ki gen plis trafik, epi li sèvi apeprè 34,000 
machin chak jou. Wout la enpòtan anpil pou livre machandiz ak sèvis ki bay ekonomi 
lokal ak rejyonal la sipò ak pou aktivite touris nan zòn Finger Lakes ak Greater Corning.  
 
Pwojè Interstate 390 – Wayland pou rive Cohocton 
 
Pwojè 20.1 milyon dola Interstate 390 la konsènen mete nouvo chose an beton sou yon 
seksyon longè 5.7 mil ant Sòti 2 ak Sòti 3. Yo pral ranje avèk nouvo plato an beton de 
pon yo nan sòti Cohocton an ki mennen Interstate 390 sou Loon Lake Road. 
Amelyorasyon sekirite nan pwojè a ap gen ladan nouvo ray sekirite, pano ak nouvo mak 
sou chose a. Konpayi konstriksyon pou pwojè a se Cold Spring Construction of Akron, 
Erie County, epi travay la sipoze fini nan pwochen sezon otòn lan. 
 
Interstate 390 sèvi 11,000 machin pa jou epi se youn nan pi gwo koridò transpò nan 
Southern Tier. Prèske 40 pousan nan machin yo se kamyon ki enpòtan anpil pou livre 
machandiz pou soutni ekonomi zòn nan ak rejyon an. Wout la se yon lyen kle tou ant 
New York State Thruway ak Koridò US 15/Interstate 99 la, ki konekte wout komès 
entènasyonal ki soti Kanada ak gwo wout kamyon sou kòt lès la. 
 
Angajman San rete nan Southern Tier 
 
Toude gwo pwojè sa yo pou remete chose yo nan bon kondisyon demontre angajman 
san rete Eta New York gen nan Southern Tier. Depi ane 2000, plis pase 454.5 milyon 
dola te depanse pou konvèti State Route 17 vin tounen Interstate 86, ak US Route 15 
vin tounen Interstate 99 nan konte Allegany, Steuben ak Chemung. 
 
Swiv Depatman Transpòtasyon Eta New York sou Twitter: @NYSDOT epi Jwenn nou 
sou Facebook.  

